

















De Catulli phaselo 133

in sepulcralibus epigrammatis non rarum est, bis invenitur
174. 8 et 311. 1, quo .accedit Gvep 120. 6, udpyog 6ditng
commemoratur 199. 5 — praeterea aliquotiens res dedicata
ad eum qui spectat verba facit 114. 4 T® mpooidvtt Aéyw,
tabula seripta commemoratur 213. 2, quae insunt explicantur
97 Myer dé o€ ypdpuar’, quin etiam donum de voventis sen-
tentia exponit 149; denique iusta colloquia perpauca inveniun-
tur, de quibus accuratius disputavit G. Rasche, de Anth. Gr.
epigr. quae colloquii formam habent Monast. 1910, qui baec
habet exempla 122, 224, 259, 351, 357, 358. Multo frequentior
omnis ille usus in epigrammatis sepuleralibus, unde et originem
traxit et in varias commercii inter sepultum, monumentum, vivos
formas abiit.

At illa exempla si percensemus, Catullum duabus rebus
ab iis discedere cognoscimus, atque ut carminis 101 exemplar
prorsus simile in toto Anthologiae libro septimo qui fere 750
habet carmina sepuleralia, frustra quaesiveris, ita de phaselo
voto carmen composuit novo ritn. Primum enim sive monu-
mentum in sepulero constitutum sive donum. diis positum
singulos qui praetereunt appellant, rarissime complures, itaque
id quod natura fert, carminum initium quod antiquis temporibus
aliquotiens scriptum est yaipete ol mopidvreg (Kaibel 22, 23)
inferiore aetate fere non invenitur, apud Catullum autem primo
versu est hospites. Prorsus vero singulare est, quod is neque,
ut fieri solet, erum, qui phaselum dedicavit, neque hunc ipsum
dicentem facit, sed tertium quendam apud hospites de phaselo
huius ipsius verbis referentem inducit: qui quasi epigramma
dono votivo inscriptum et ex phaseli persona pronuntiatum —
nam ipse se dedicat, non erus — hospitibus videtur praelegere
et explicare. Similis est ille feminae illius Coae quae-apud
Herondam (mim. IV) in Aesculapi fano peregrinae amicae de
artis monumentis disserit, similior illius qui Propertium de
aurbis Romae antiquitate docet atque .porsus similibus verbis
(IV 1.1) incipit: Hoc quodcumque vides, hospes, qua
maxima Roma est. Namque.ut huius aetatis bomines, ita
fere antiqui, si in peregrinam urbem venerant, aedes sacras
vigere quaeque ibi coacervata erant monumenta spectare sole-
bant. Ac feliciter accidit, quod Catulli aequalis habemus non
solum huius moris testimonium, verum etiam ab eo tum fuisse
certum hominum' genus discamus, qui illi peregrinorum curio-
sitati satisfacerent: est enim in Verrino libro quarto 132:

it qui hospites ad ea quae visenda sunt, solent ducere et
unumquidque ostendere, quos illi mystagogos vocant, con-
versam iam habent demonstrationem suam: mnam ut ante
demonstrabant quid ubique esset, item nunc quid undique
ablatum sit, ostendunt; idemque Cicero in laudibus Varronis
(Ac. T9): mos, inquit, in nostra urbe peregrinantis errantis-
que tamquam hospites tut libri quasi domum reduxerunt,
ut possemus aliquando qui et ubi essemus agnoscere. -Quid
quod eadem fere aetate Cincium Mystagogica scripsisse Verrius
(Fest. 363. 26) testis est. Ita ignotarum urbium monstratorem
hospiti gratum esse ait Seneca (cons. Mare. 25. 2), atque ali-
quantum de hoc usu Lobeckius exponit Aglaophami [ p. 29 sq.;
sed iam Menandro licuit scribere (550 Kock): dmavti daiuwv
Gvdpt oupmapacTatel €00UG yevopévw puoTtaywyodg Tol Biov.
Ipse quidem Socrates Platonis laudat Phaedrum quod illud
officium bene praestiterit (230 ¢) atqué de illo verbo Zevayelv
pluribus dixit Ruhnkenius ad Tim. lex. Plat. p.186 8q. Eiusmodi
homines novorum adventus hospitum etiam explorare solitos esse,
quos tota urbe circumducerent ac praestantiora quaeque de-
monstrarent, est apud Ambrosium, atque Lucianus (calumn. 5)
eum mwepmyNTV TAg €ikdvog inducit, a quo de Apellis tabula
discit. Quid quod Vergilius iam Euandrum regem Aeneae in
hunec morem urbem demonstrantem facit (A. VIII 306 gs.). —
Ex ea igitur persona poetam dicentem audimus et ipsis primis
verbis ad hanc rem animos advertit, siquidem hospitesplures,
ut apud templum convenire solebant, alloquitur et vocabulo
quod insequitur @it non sua se, sed phaseli verbis explicare
gignificat: namque omnino donum sive monumentum prima
persona de se dicere constat (Geffcken, N. Jhb. 38 [1917]
p- 90). Etiamsi igitur Catullum carminibus votivis ita usum
esse cognoscimus ut quaecumgque illud carmen de phaselo habeat
in vero anathemate inscribere licuerit, tamen singulare ac novum
adhibuit ad ea artificium, quod mystagogum dicentem facit.
Itaque praesertim si, quae de eius carmine sepulcrali 101
supra monui, cum hac re componimus, idem fere de eius arte
iure iudicare nobis videmur quod de Callimacho iudicavit
Geffcken (p. 107.1): tiberall wird auf Vorhandenes zuriick-
gegriffen, um ibm eine neue Form zu geben, oft eine solche,
die hinter den zierlichen Verschen das tiefe Gemiit des mit
dem Ansdruck seiner Gefiihle kargenden Dichters zeigt.
Atque ut etiam altius Catulli artem cognoscamus, iam



De Catulli phaselo 135

quaerendum erit, nonne data opera illius hominis mores atque
naturam expresserit: qua in re dictionem in eo carmine con-
spicuam iam multis admirationem movisse dicendum erit; solent
enim vel hodie isti homines vanam sui opinionem prae se ferre,
utpote qui omnia se explorata habere simulent. Haud scio an
vel ita Charo apud Lucianum (c. 1) Mercurium alloquatur:
Zevoyfoelg €0 oid' 6Tt ue cuumepivooTdv kol deifeig Exaota
g &v eidwg dmavro. Iam en tibi in primis versibus insoli-
tam dicendi rationem, qua phaselus non navium se celerrimam,
sed ut graccisset, navium celerrimus esse ait, deinde difficili
dictione Adriam negare negat, qua antca usus ambiguos habet
legentes, ‘utrum more antiquiore Latino illa junctura vocabu-
lorum nmeque et mequisse negationem augeat an recenti tollat
licet enim et ita intellegere, ut nullius alterius navis impetus
phaselum praeterire potuerit, et ita, ut phaselus omnium cete-
rarum navium impetum praeterire potuerit. Quanto elegantius
atque luculentius easdem res Catulliani carminis certe memor
Ovidius pronuntiavit, cum de sua nave, qua per mare Aegaeum
vectus est, haec habet (Trist. I 10. 3 s8.):

sive opus est velis, minimam bene currit ad auram,

sive opus est remo, remige carpit iter;

nec comites volucri contenta est vincere cursu,

occupat egressas quamlibet ante rates,

et patitur fluctus fertque assilientia longe

aequora nec saevis. icta fatiscit aquis.
Quam minus eleganti, sed quaesito artificio iam eodem animae
ductu trabem natare, praeterire, volare dicit, prorsus eadem
inficeta ratione qua infra, ubi est de comata silva, phaselum
loquente coma sibilum edidisse. Atque cum v. 13 animo elato
patria loca ipsa appellantem faciat phaselum, quam languide
claudicans illud addit ait phaselus; priores poetae cum raro
ac caute Tovem pro caelo dixissent, hic eo nomine pro vento
utitur et summum deum in utriusque naviculae pedem inciden-
tem facere non dubitat. Nolo hunc locum longius persequi,
pamque Catullum Alexandrinae” artis subtilissimae studiosum
tam ineleganter non seripturum fuisse apparet, nisi xanitatem
bominis istius illustrare vellet. Quare quod eum Graecum ali-
quod cxemplar imitatum hoc carmen composuisse coniccerunt,
satis credibile est, praesertim cum inde_difficile illud metrum
certe petiverit, sed vel sic aliquam cum eius vita rationem
intercedere probabile est, quoniam ita fere exemplaribus u ti

solet (ef. 51); at quoniam hoc ne ullo quidem verbo' signi-
ficavit, de eo quacrere haud scio an vana sit opera.

Haec si aliqua cum ratione disputata sint, vel speciosa
Cichorii argumentatio stabili fundamento carere videatur, et
quoniam hospitum mentio eam, quam ille vir doctus vult, vim
non habere certo demonstratum est, iam meliore iure cum illo
quem initio commemoravi existimatore quaeremus, quo tandem
modo, phaselum Apolloniensem in Adriaticum mare vectum
esse credamus. Romanum certe in toto carmine nihil inest:
neque [talia commemoratur neque mare, quod Romani nostrum
vocabant, nedum de Catulli patria commemoratio fiat: quidni
quoniam Aegyptios potissimum phaselis usos esse testimoniis
confirmatur, de illa regione naviculam in Ponto aedificatam
et Aegaeum et Adriaticum mare adiisse credamus? Sed de
his ariolari non licet, etsi vel in illa regione navem e mari
in lacum aliquem vehi potuisse credere licet. :

Castores denique quod dii navigantium tutelares invo-
cantur, hoc Romanum non esse scimus, immo Graecus ille
mos quem inde Romanorum poetae suum fecerunt (Wissowa,
Rel. u. Kult.2 p. 270s.): una Gallia, sed Narbonensis, non
cisalpina, eo cultu insignis fuit. Ita ne ex hac quidem re de
loco dedicationis coniecturam facere licet. Catullum aatem,
id quod pluribus exposuit Smith, Harv. Stud. ITI (1892) p. 88
pro suo ingenio de longinquo et periculoso in patriam e Bithynia
itinere tam non animo commotum dicere, tam non gratiam ha-
bentem naviculae, cuius erus non minus erat quam villae illius
Sirmione sitae quam se gaudere iubet (c.31.12), tam non gratias
agentem diis, quorum auxilio salvus domum reverterat, id
quod redeuntes numquam intermittunt ne in cowmoedia quidem,
haec omnia omni probabilitate carere si dicamus, non admodum
ab eadem illa probabilitate nos afuturos esse spero.

